
KICHIK BIZNESDA XUSUSIY VA UMUMIY 
AXBOROT TIZIMLARI INTEGRATSIYASI

Navruz-zoda Layli Baxtiyorovna 
Buxoro davlat universiteti mustaqil tadqiqotchisi,

 navruzzoda82@gmail.com

Annotatsiya. Maqola kichik biznes subyektlarining raqobatbardoshligini oshirish vositasi sifatida axborot resurslari bilan 
ishlash samaradorligiga bag’ishlangan. Unda kichik biznesda xususiy (ichki korporativ) va umumiy (davlat, bank-moliya, 
soliq, statistika) axborot tizimlari integratsiyasi va uni takomillashtirishning asosiy yunalishlari batafsil ko‘rib chiqilgan.

Kalit so‘zlar: kichik biznes, xususiy axborot tizimi, umumiy axborot tizimi, axborot tizimlari integratsiyasi, “Sabab → Oqibat 
→ Takomillashtirish”.

Abstract. The article is devoted to the efficiency of working with information resources as a means of increasing the 
competitiveness of small businesses. It examines in detail the integration of private (intra-corporate) and general (state, 
banking and financial, tax, statistical) information systems in small businesses and the main directions for its improvement.

Keywords: small business, private information system, general information system, information systems integrationб 
"Cause → Effect → Improvement”.

Аннотация. Статья посвящена эффективности работы с информационными ресурсами как средству повышения 
конкурентоспособности субъектов малого предпринимательства. В нем подробно рассмотрена интеграция 
частных (внутрикорпоративных) и общих (государственных, банковско-финансовых, налоговых, статистических) 
информационных систем в малом бизнесе и основные направления ее совершенствования.

Ключевые слова: малый бизнес, частная информационная система, общая информационная система, интеграция 
информационных систем, «Причина → Следствие → Улучшение».

K I R I S H
Bugungi kunda kichik biznes iqtisodiyotning eng faol segmenti sifatida mamlakat YAHMning muhim qismini 

shakllantirib kelmoqda. Shu bilan birga, raqamli iqtisodiyot sharoitida kichik biznes subyektlarining axborot 
resurslari bilan ishlash samaradorligi ularning raqobatbardoshligi va barqaror rivojlanishini belgilab bermoqda. 
Xususiy axborot tizimlari ichki buxgalteriya, CRM, ombor boshqaruvi ko‘pincha lokal darajada ishlaydi, biroq 
davlatning soliq, bojxona, statistika, bank va elektron hukumat xizmatlari kabi umumiy axborot tizimlari 
bilan bevosita integratsiyalanmagan bo‘lsa, ma’lumotlarning takrorlanishi, qo‘lda kiritish, hujjat aylanishida 
byurokratiya va vaqt yo‘qotishlar yuzaga keladi.

Shu sababli, kichik biznesda axborot tizimlarini integratsiyalash mexanizmini ishlab chiqish uchun, 
davlat xizmatlari va biznes o‘rtasida tezkor hamkorlikni ta’minlash, soliq va moliyaviy nazoratning shaffofligini 
kuchaytirish, kichik biznes subyektlari uchun raqamli transformatsiyaning amaliy qiymatini oshirish, milliy 
iqtisodiyotda ochiq axborot maydonini yaratish  muhim masala hisoblanadi. 

Xususiy va umumiy axborot tizimlari o‘rtasidagi integratsiyalash mexanizmini shakllantirishning bosh 
maqsadi – kichik biznes faoliyatini raqamli boshqaruv asosida samarali va shaffof yuritishni ta’minlashdir. 
Integratsiya mexanizmining mohiyati – axborotning shaffofligi, tezkorligi va ishonchliligini ta’minlashdir. Xususiy 
tizimlar ko‘proq korxonaning ichki samaradorligini oshirishga qaratilgan bo‘lsa, umumiy tizimlar davlat nazorati, 
statistika va makro darajadagi monitoringni ta’minlaydi. Ularning o‘zaro integratsiyasi:

•	 hujjat aylanishini avtomatlashtiradi;
•	 ortiqcha qo‘lda kiritiladigan ma’lumotlarni kamaytiradi;
•	 kichik biznes subyektlari uchun davlat bilan aloqalarni soddalashtiradi;
•	 qaror qabul qilishda tezkor va aniq ma’lumotlardan foydalanishni kengaytiradi.

M A V Z U G A  O I D  A D A B I Y O T L A R N I N G  T A H L I L I
Kichik biznesda xususiy va umumiy axborot tizimlari integratsiyasi bo‘yicha tadqiqot olib brogan xorijiy 

olimlardan Papadopoulos, T., Baltas, K. N., & Balta, M. E.[1]; Martins, J., Dias, Á., Crespo, N., & Fontes, 
J.[2]; Kalogirou, V., Lampathaki, F., & Charalabidis, Y. [3]; Kouroubali, A., & Katehakis, D. G. [4] ;  Sagala, 
G. H., Prabowo, R., & Hasibuan, M. S.[5]; Billentis & OpenPeppol , Yevropa Komissiyasi [6] hamda 
OECD  tahliliy hisobotlari [7] muhim ahamiyat kasb etadi. O‘zbekistonda xususiy va umumiy tizimlarning 
integratsiyasiga bevosita bag‘ishlangan ko‘plab ilmiy maqolalar mavjud emasligi seziladi. Ko‘pi raqamli 
transformatsiya, axborot texnologiyalari va kichik biznesning umumiy jihatlari bilan bog‘liq bo‘lishi mumkin, 
ammo integratsiyalash mexanizmi jihatidan chuqur ishlanmagan. Faqatgina J. Razzokov [8] tadqiqotida 
Axborot tizimlarini integratsiyalashning zamonaviy yechimlari” nomli maqolada integratsiya jarayonlari, xususiy 
va davlat tizimlari o‘rtasidagi integratsiya yo‘llari va arxitektura modellari tahlil qilingan. T. R. Solijonovich [9] 
tomonidan O‘zbekiston bo‘yicha axborot xizmatlarining kichik biznesdagi ulushi ekonometrik usullarda o‘rgani. 
S. Makhmudov [10] tomonida kichik biznesning raqamlashtirilishi, uning operatsion samaradorlik va innovatsion 
faolligiga ta’siri bilan bog‘liq masalalarni o‘rganilgan.

T A D Q I Q O T  M E T O D O L O G I YA S I
Maskur tadqiqotda induktiv va deduktiv tadqiqot usuli qo‘llagan holda kichik biznesda xususiy va 

umumiy axborot turlari tizimlashtirilgan. Monografik tahlil asosida xorijiy va mahalliy olimlarning ilmiy ishlari 
o‘rganilgan. Analiz va sintez usullaridan foydalanib, kichik biznes va davlat tizimlari o‘rtasida axborot tizimlari 
integratsiyasini ta’minlashning “Sabab → Oqibat → Takomillashtirish konseptual oqimi” zanjirini ishlab chiqildi. 
Tizimli tahlil asosida kichik biznesda xususiy va umumiy axborot tizimlari integratsiyasining takomillashtirish  
yo‘llari asoslangan.

T A H L I L  V A  N A T I J A L A R
Kichik biznesda xususiy (ichki korporativ) va umumiy (davlat, bank-moliya, soliq, statistika) axborot 

tizimlarini integratsiyalash bo‘yicha ilmiy va amaliy tadqiqotlarning yetarli emasligining bir necha asosiy 
sabablari mavjud.

Birinchidan, iInstitutsional omillar – O‘zbekistonda axborot tizimlari tez rivojlanayotgan bo‘lsa-da, kichik 
biznes uchun davlat tizimlari bilan bevosita integratsiyani tartibga soluvchi aniq me’yoriy-huquqiy baza 
yetarlicha mukammal emas. 

Ikkinchidan, texnik standartlarning yo‘qligi – xususiy tizimlar (masalan, turli CRM, ERP dasturlari) va davlat 
axborot tizimlari turlicha platformalarda ishlab chiqilgan, yagona API yoki ma’lumot almashuv standartlari yetarli 
darajada joriy etilmagan.

Uchinchidan. moliyaviy cheklovlar – kichik biznes subyektlari integratsiya uchun zarur dasturiy va texnik 
resurslarga sarmoya kiritishga qodir emas yoki bu jarayonni ikkilamchi deb biladi.

Turtinchidan. ilmiy tadqiqotlarning yetishmasligi – asosan raqamli iqtisodiyot, elektron hukumat, axborot 
tizimlari rivoji umumiy yo‘nalishda o‘rganilgan bo‘lib, kichik biznes uchun “xususiy–umumiy axborot tizimlari 
integratsiyasi” alohida tadqiqot sohasi sifatida ko‘tarilmagan.

Beshinchidan, kadrlar salohiyati – kichik biznesda IT va axborot tizimlari bo‘yicha malakali mutaxassislar 
yetishmaydi, natijada integratsiya mexanizmlarini tushunish va joriy etish sust kechadi.

Bugungi kunda integratsiyani takomillashtirish kichik biznes faoliyatining samaradorligini oshirish va davlat 
bilan o‘zaro aloqalarni yengillashtirish uchun zaruriy shartdir. Buning  asosiy sabablari shaffoflikni oshirish 
xususiy va umumiy tizimlar o‘rtasida real vaqt rejimida ma’lumot almashish soliq va moliyaviy hisobotlarda 
inson omilini kamaytiradi va korrupsiya xavfini oldini oladi. Xarajatlarni kamaytirish  qo‘lda hujjat topshirish yoki 
ikki martalab ma’lumot kiritish jarayonlari bartaraf etiladi, bu esa vaqt va mablag‘ni tejash imkonini beradi.

Tezkor boshqaruv qarorlari  umumiy tizimlardan (soliq, bojxona, bank, statistika) keladigan ochiq 
ma’lumotlar asosida kichik biznes strategik qarorlarni tez va aniq qabul qilishi mumkin. Innovatsion rivojlanish  
integratsiyalashgan tizimlar raqamli transformatsiyaning muhim tarkibiy qismi bo‘lib, kichik biznesni global 
raqobatbardoshlik muhitiga olib chiqadi.

Milliy iqtisodiyot uchun ahamiyati kichik biznes faoliyati shaffof va tezkor axborot oqimi orqali davlat 
rejalashtirish va monitoring jarayonlariga real vaqt rejimida ulanishi mumkin. Kichik biznesda xususiy va 
umumiy axborot tizimlari integratsiyasining takomillashtirish  yo‘llari 1-jadvalga ko‘rsatilgan.

Integratsiya jarayonlarini doimiy kuzatib borish va natijalarni baholash uchun “Integratsiya tayyorgarligi 
indeksi (ITI)”ni joriy etish muhimdir. Milliy hisobotlar ishlab chiqilishi hududlar kesimida muammolarni tezkor 
aniqlash imkonini beradi. Bundan tashqari, xalqaro reytinglarda yuqori o‘rinlarni egallash orqali

1-jadval. Kichik biznesda axborot tizimlari integratsiyasining “Sabablar – Oqibatlar – Takomillashtirish” yo‘llari
Sabablar Oqibatlar Takomillashtirish yo‘llari

Me’yoriy-huquqiy bazaning 
yetarlicha mukammal emasligi

Kichik biznes va davlat tizimlari 
o‘rtasida uzilishlar, byurokratik 
to‘siqlar

Integratsiya jarayonini tartibga soluvchi 
maxsus qonun va normativ hujjatlarni ishlab 
chiqish

Texnik standartlar va API 
interfeyslarning yo‘qligi

Xususiy tizimlar (ERP, CRM) va 
davlat tizimlari o‘rtasida moslik 
muammolari

Yagona texnik standartlar, API platformalari 
va ma’lumot almashuv protokollarini joriy 
etish

Moliyaviy cheklovlar
Kichik biznes uchun qo‘shimcha 
xarajatlar, integratsiya jarayonini 
orqaga surish

Davlat grantlari, subsidiyalar, imtiyozli 
kreditlar orqali integratsiya xarajatlarini 
qoplash

Ilmiy tadqiqotlarning yetarli 
emasligi

Amaliyotda tizimlarning sust 
integratsiyasi, nazariy asoslarning 
yo‘qligi

Ilmiy-tadqiqot institutlarida maxsus 
ilmiy loyihalar va doktorlik tadqiqotlarini 
rag‘batlantirish

IT mutaxassislar salohiyatining 
pastligi

Kichik biznesda axborot tizimlarini 
samarali boshqarish imkoniyati 
cheklangan

Mutaxassislar tayyorlash va malaka oshirish 
dasturlarini kengaytirish

O‘zbekistonning raqamli iqtisodiyotdagi nufuzi ortadi. Jadvaldagi har bir yo‘nalish integratsiya mexanizmini 
kuchaytirish uchun o‘zaro bog‘liq elementlarni tashkil etadi. Me’yoriy, texnik, moliyaviy, ilmiy, kadrlar va 
monitoring yo‘nalishlarida parallel ish olib borilsa, kichik biznesning davlat tizimlari bilan integratsiyasi samarali, 
barqaror va xalqaro talablarga mos bo‘ladi.  

Kichik biznes va davlat tizimlari o‘rtasida axborot tizimlari integratsiyasini ta’minlash maqsadida biz “Sabab 
→ Oqibat → Takomillashtirish konseptual oqimi” zanjirini tavsiya etamiz. Bu konseptual oqim beshta zanjirdan 
iborat bo‘lib, har bir zanjirning amaliy mexanizmlari, bosqichlari va o‘lchov ko‘rsatkichlari mavjud.

Birinchi zanjur “Huquqiy bo‘shliq → Tartibsiz axborot almashuv → Yangi qonun va normativ bazani yaratish” 
shuni ko‘rsatadiki, me’yoriy-huquqiy baza mukammal emasligi davlat va kichik biznes o‘rtasida ortiqcha 
byurokratiya va vaqt yo‘qotishlarga olib keladi. Takomillashtirish uchun maxsus qonun va reglamentlar ishlab 
chiqish orqali axborot almashuv aniq qoidalarga asoslanadi va tartibsizlik kamayadi. Huquqiy bo‘shliq tartibsiz 
axborot almashuv, yangi qonun va normativ bazani to‘ldirishda, qonun,qaror,yo‘riqnomalarda integratsiya 
talablari, ma’lumot formati, javobgarlik va ma’lumotlar egaligi (data ownership) aniq belgilanmaganda, 
idoralar va biznes turlicha talqin qiladi. Bu “kim, qachon, nima yuboradi?” savollarini ochiq qoldiradi. Oqibatda 
ma’lumotlar turli platformalarda turlicha saqlanadi, takror kiritish va moslashtirish ko‘payadi, auditchilik izlari 
(audit trail) yo‘qoladi.

Buning yechimi  normativ qatlam “B2G ma’lumot almashuv nizomi, elektron hujjat aylanishi va e-hisob-
faktura reglamenti, “Ma’lumotlar himoyasi va rozilik boshqaruvi  bo‘yicha alohida  ma’lumotlar tuplash kerak.   
Tashkiliy qatlamdagi vazirlik,qo‘mitalar hamda biznes uyushmalaridan iborat Integratsiya kengashi  mas’ul, 
maslahatchi, manfaatdor, ijrochi va huquqiy hujjatlar qamrovi  B2G jarayonlarini qayta ishlash vaqti  belgilanadi. 

Ikkinchi zanjir “Texnik standartlar yo‘qligi → Tizimlar o‘rtasida uzulish → Yagona standartlar va API joriy 
etish”  texnik jihatdan turli platformalarning mos emasligi integratsiyaning eng katta muammosidir. ERP yoki 
CRM tizimlaridan yuborilgan ma’lumot davlat tizimlari formatiga mos tushmagani uchun uzilishlar yuz beradi. 
Yagona API va standartlashtirilgan formatlarni joriy etish bu muammoni hal qilib, tizimlararo uzluksiz axborot 
oqimini ta’minlaydi. Bunda texnik nomuvofiqlik → tizimlar o‘rtasida uzilish → yagona standartlar va API  tahlili  
ERP/CRM’lar turli format (XML/JSON/CSV), kod lug‘atlari va identifikatorlardan (TIN/ID) foydalanadi. Semantik 
moslik yo‘q bo‘lsa xatoliklar, qo‘lda to‘g‘rilash, kechikish, integratsiya xarajatlari oshadi.  Buning yechimi  texnik 
qatlam, yagona ma’lumot modeli,  API katalogi (OpenAPI), test stendi (sandbox), uzluksiz integratsiya (CI/CD) 
va monitoring (API latency, error rate) qilinadi. 

Uchinchi zanjir “Moliyaviy cheklovlar → Kichik biznesda integratsiya sekinlashadi → Grantlar va subsidiyalar 
berish” integratsiyani amalga oshirish kichik biznes uchun qo‘shimcha moliyaviy yuk keltirib chiqaradi. Bu 
jarayonni tezlashtirish uchun davlat grantlari, subsidiyalar va imtiyozli kredit mexanizmlarini ishga tushirish 
zarur. Bu nafaqat xarajatlarni qoplashga yordam beradi, balki kichik biznesni raqamli transformatsiyaga jalb 
qiladi.

To‘rtinchi zanjir “Ilmiy tadqiqot yetishmasligi → Integratsiya sustligi → Ilmiy loyihalarni kengaytirish” nazariy 
va amaliy tadqiqotlarning yetishmasligi integratsiya mexanizmlarini chuqur asoslash imkonini bermaydi. 
Diagrammada bu “integratsiya sustligi” sifatida aks etgan. Uni bartaraf etish uchun ilmiy loyihalarni kengaytirish, 
doktorlik dissertatsiyalari va xalqaro tajribalarni o‘rganish lozim.

“IT mutaxassislari salohiyati pastligi → Axborot tizimlarini samarali boshqarolmaslik → IT ta’limini 
kuchaytirish” oxirgi zanjirda, kadrlar masalasi ko‘rsatilgan. Malakali IT mutaxassislarning yetishmasligi sababli 
kichik biznes mavjud tizimlardan samarali foydalana olmaydi. Shu bois IT bo‘yicha malaka oshirish kurslari, 
qisqa muddatli treninglar va yangi ta’lim dasturlarini kengaytirish zarur.

X U L O S A  V A  T A K L I F L A R 
Kichik biznesda axborot tizimlari integratsiyasini takomillashtirish yunalishlari, fikrimizcha, quyidagilardan 

iborat bo‘lishi mumkin:
-	 Me’yoriy-huquqiy baza.
-	 Texnik standartlar.
-	 Moliyaviy qo‘llab-quvvatlash.
-	 Ilmiy-tadqiqot va innovatsiyalar.
-	 Kadrlar tayyorlash.
-	 Monitoring va baholash.
Integratsiya jarayonlarini doimiy kuzatib borish va natijalarni baholash uchun “Integratsiya tayyorgarligi 

indeksi (ITI)”ni joriy etish muhimdir. Milliy hisobotlar ishlab chiqilishi hududlar kesimida muammolarni tezkor 
aniqlash imkonini beradi. Bundan tashqari, xalqaro reytinglarda yuqori o‘rinlarni egallash orqali O‘zbekistonning 
raqamli iqtisodiyotdagi nufuzi ortadi. Jadvaldagi har bir yo‘nalish integratsiya mexanizmini kuchaytirish uchun 
o‘zaro bog‘liq elementlarni tashkil etadi. Me’yoriy, texnik, moliyaviy, ilmiy, kadrlar va monitoring yo‘nalishlarida 
parallel ish olib borilsa, kichik biznesning davlat tizimlari bilan integratsiyasi samarali, barqaror va xalqaro 
talablarga mos bo‘ladi. 

